
Beth yw  

Dewis Fferyllfa yw system 
gofnodion electronig gyfrinachol y GIG a ddefnyddir gan 
weithwyr fferyllol cymunedol proffesiynol i gofnodi manylion 
gwasanaethau’r GIG y maent yn eu darparu i chi.
Mae’r rhan fwyaf o fferyllfeydd cymunedol yng Nghymru yn cynnig nifer 
o wasanaethau fferylliaeth cyfrinachol y GIG fel darparu meddyginiaeth 
frys, atal cenhedlu brys a thrin anhwylderau cyffredin. Efallai y bydd rhai 
fferyllfeydd hefyd yn gallu rhagnodi meddyginiaeth a rhoi brechlyn ffliw 
tymhorol i chi. Cyfeirir at y gwasanaethau hyn gyda’i gilydd fel Dewis 
Fferyllfa. 





RHANNU EICH GWYBODAETH GYDA 
SEFYDLIADAU ERAILL Y GIG

Eich meddyg teulu a chlinigwyr ysbyty

Pan fo’n berthnasol, bydd manylion eich 
ymgynghoriadau yn cael eu rhannu â’ch 
meddyg teulu a/neu glinigwyr ysbyty 
i’w helpu i ddarparu eich gofal. Mae 
hyn er mwyn sicrhau eich bod yn cael 
gofal di-dor a diogel ac mae’n caniatáu 
i’ch gwybodaeth eich dilyn lle bynnag y 
darperir gofal mewn modd diogel.

Mae enghreifftiau o’r wybodaeth y gellir ei 
rhannu’n electronig yn cynnwys manylion 
am y canlynol:

•	 Meddyginiaethau/brechiadau a 
ddarparwyd

•	 Cyngor a roddwyd

•	 Unrhyw apwyntiad dilynol sydd ei 
angen arnoch gan eich meddyg teulu 
neu glinigwyr ysbyty

Os nad ydych am i’ch ymgynghoriad 
gael ei rannu, rhowch wybod i’ch 
gweithiwr fferyllol proffesiynol ar adeg yr 
ymgynghoriad.    

Sefydliadau eraill y GIG

Mae’n bosibl y caiff eich gwybodaeth 
ei rhannu â sefydliadau eraill y GIG er 
mwyn:

•	 Gwneud yn siŵr bod y gwasanaeth yn 
cael ei ddarparu yn briodol ac i helpu i 
gynllunio gwasanaethau yn y dyfodol; 
a

•	 Gwneud yn siŵr bod y fferyllfa yn cael 
ei thalu’n briodol am y gwasanaethau a 
ddarperir.

Lle bynnag y bo modd, bydd data dienw 
(gwybodaeth nad yw’n eich adnabod chi) 
yn cael ei ddefnyddio.




